
‘Merci’ voor alle hulpdiensten 
 

Een kat in nen buum, nen uitsloanden brand 
Ze zijn doarop getraind en der tege bestand 

Nen otto in de gracht, 2 otto’s tegenien 
En ’t riekt hier noar de gazze, wilde nekier zien 

En zitte’r iene vast in de ruuk ochiere 
Tons hoale ze ‘r hem uit mee ulder liere 

Ze blusse mee schuim, ze blusse mee woater 
En es ’t vier uit, tons zijn ze wig, tot loater… 

Merci, merci, merci, pompier 
Ik bel û en gaa kom noar hier 
In ûw kostuum van Pol noar Pier 
Merci, merci, pompier! 
Merci, merci, ambulancier 
Der scheelt wa en gaa kom noar hier 
In ûw kostuum van Pol noar Pier 
Merci, merci… merci pompier! 

Ik bestel iets online en der komt een pakske 
De vuilkerre komt achter mijn vuilzakske 

Ik spreng in den bus en ik kruip in nen taxi 
Die mense, die wirke en dat es de maxi! 

Merci, merci, merci, pompier 
Chauffeur, agent en leverancier 
In ûw kostuum van Pol noar Pier 
Merci, merci, pompier! 
Merci, verpleger en docteur 
Merci menier den buschauffeur 
In ûw kostuum van Pol noar Pier 
Merci, merci… merci pompier! 

 
 


